
Күткен, суарған, қисық бұтақтарын кесіп 
отырған 

Күтушісі болмаған, суармаған, өз бетімен 
өскен 

Қорытындысы қандай? Қорытындысы қандай? 

Қарапайым ғана өмірдегі құбылыстармен салыстырып, адам мен табиғат 
арасындағы байланысты тамаша көрсете білген. Осындай шəкірт санасына ой 
салатындай əңгімелері өте көп. Өмірдегі қарама-қайшылықтарды ұтымды көрсете білді. 

Жаман жолдас 
Жақсы дос  Жаман дос 
Қандай əрекет істеді? Неге жаман жолдас атанды? 
Ол нені түсінді?  Достықты бағалай біле ме? 

Көлемі шағын шығарма болса да, астары терең, берер өнегесі мол əңгіме. Оқыған 
адам жүрегіне ой саларлық əңгіме. 

Əкесі мен баласы 
Əкесі Баласы 
Мінезі қандай? Қылықтары жағымды ма? 
Əке ғибраты қандай? Баласы қатесін түсінді ме? 

«Əке балаға сыншы» дегендей əке мен бала тəрбиесін шебер көрсетіп отыр. Қазақ 
отбасында əкенің орны бөлек. Əке бала тəрбиесінде үлкен орын алады. 

Аннотация 
Бұл мақалада Елбасы Н.Ə.Назарбаевтың «Болашаққа бағдар: рухани жаңғыру» 

бағдарламасында білім саласына енгізген өзгерістері туралы өзекті мəселе көтеріліп отыр. 
Жаңа технологияларды қолдану, Назарбаев зияткерлік мектептерін ашу, Латын əліпбиіне 
көшу, 100 жаңа оқулық басып шығару сияқты мəселелер айтылуда. 

Аннотация 
В этой статье излагаются изменения образовательной сферы в программе Президента 

Республики Казахстан Н.А. Назарбаева «Болашаққа бағдар: Рухани жаңғыру». Были 
рассмотрены вопросы такие как, использование новых технологий, открытие Назарбаевских 
интеллектуальных школ, переход на латинский алфавит, издание 100 новых учебников. 

Abstract 
This article outlines changes educational sector in the program of the President of the Republic 

of Kazakhstan N.A. Nazarbayev «Bolashakka bagdar: Ruhani zhangyru». Issues such as the use of new 
technologies, the opening of Nazarbayev intellectual schools, the transition to the latin alphabet, the 
publication of 100 new textbooks were discussed.  

Елбасы Нұрсұлтан Əбішұлы Назарбаевтың «Болашаққа бағдар: рухани 

жаңғыру» бағдарламалық мақаласы ел дамуының жарқын үлгісі мен нақты 
қадамдарын көрсететін келелі ой, салиқалы пікір, батыл шешімдерге құрылған 
маңызды құжат. Бұл мақалада сананы жаңғырту, ұлттық болмыстан, ұлттық кодтан 
айырылып қалмай, оны əлемдік құндылықтармен үйлестіріп, Қазақстанның игілігіне 
жарату жолындағы мақсат-мүдделер туралы өзекті мəселе көтеріліп отыр. Онда ел 
Президенті Қазақстан үшін қайта түлеудің айрықша маңызды екі үдерісі – саяси 
реформа мен экономикалық жаңғыруды қолға ала отырып, Біртұтас Ұлт болу үшін 
болашаққа қалай қадам басатынын жəне бұқаралық сананы қалай өзгертетіні жөнінде 
алысты болжайтын көзқарастарымен бөліседі. [1, б.13] 

Мемлекет басшысы аталмыш жаңғырудың негізгі қызметі мен ерекшеліктеріне 
ой жүгіртіп, бұл жаңғырудың маңыздылығына тоқталады: «Жаңғыру атаулы 
бұрынғыдай тарихи тəжірибе мен ұлттық дəстүрлерге шекеден қарамауға тиіс. 
Керісінше, замана сынынан сүрінбей өткен озық дəстүрлерді табысты жаңғырудың 
маңызды алғышарттарына айналдыра білу қажет. Егер жаңғыру елдің ұлттық-рухани 
тамырынан нəр ала алмаса, ол адасуға бастайды. Сонымен бірге, рухани жаңғыру 
ұлттық сананың түрлі полюстерін қиыннан қиыстырып, жарастыра алатын 
құдіретімен маңызды». Саяси, экономикалық реформаларда егеменді еліміз бірқатар 
жақсы нəтижелерге қол жеткізгені баршаға мəлім. Ол адами құндылықтар, рухани 
қазына, жастарды тəрбиелеу, олардың бойына патриоттық рухты сіңіре білу 
жұмысында рухани салаға басымдық берудің қажеттілігін алға қойып отыр. Бұл 
дегеніміз – ұлтымыздың барлық ұлттық салт-дəстүрлерін, мемлекеттік тіліміз бен 
əдебиетімізді, мəдениетімізді, ұлттық рухымызды жаңғырту деген асыл ұғымға келіп 
саяды. Елбасымыздың рухани жаңғыруға, руханиятқа, білім, ғылымға маңыз беруі – 
үлкен көрегендік пен ұлттың алға ілгерлеуін жылдам қарқынмен жылжытатын 
қозғаушы күш. Бұл – тəуелсіз еліміздің бақытты болашағы мен алаңсыз келешегі үшін 
жасалып жатқан жұмыс. Өйткені, рухани байлықтың кемел болғаны бұл жеке 
азаматтарымыз үшін де, əрбір жеке тұлғадан құралған қоғам, туған еліміз үшін де өте 
маңызды үдеріс. [1, б.14] 

Н.Ə.Назарбаев бұл ретте, тұтас қоғамның жəне əрбір қазақстандықтың санасын 
жаңғыртудың бірнеше бағытына жеке-жеке тоқталады. «Сананы жаңғыртудың» 
мазмұнын негіздей отырып, Президент жаңғырудың алты бағытын белгілейді:  

1. Бəсекеге қабілеттілік; 
2. Прагматизм; 
3. Ұлттық бірегейлікті сақтау; 
4. Білімнің салтанат құруы; 
5. Қазақстанның революциялық емес, эволюциялық дамуы; 
6. Сананың ашықтығы. 
Аталмыш бағыттардың бəрі барынша өзектендірілген жəне уақыттың 

талаптарына нақты жауап береді. «Мəңгілік ел» болуымыз үшін бізге ауадай қажетті 
қасиеттер мен құндылықтардың қайнары тоғысып, ақыл-парасаты толысқан, 
ғаламдық ғылымды игерген адамдар көп болса, еліміз өркениетті, бəсекеге қабілетті 
болатыны ақиқат. «Болашақта ұлттың табысты болуы оның табиғи байлығымен емес, 
адамдарының бəсекелік қабілетімен айқындалады… Сондықтан, əрбір қазақстандық, 
сол арқылы тұтас ұлт ХХІ ғасырға лайықты қасиеттерге ие болуы керек. Мысалы, 
компьютерлік сауаттылық, шет тілдерін білу, мəдени ашықтық сияқты факторлар 
əркімнің алға басуына сөзсіз қажетті алғышарттардың санатында. Сол себепті, 
«Цифрлы Қазақстан», «Үш тілде білім беру», «Мəдени жəне конфессияаралық 

келісім» сияқты бағдарламалар – ұлтымызды, яғни барша қазақстандықтарды ХХІ 
ғасырдың талаптарына даярлаудың қамы», – деп ашып көрсетеді. Бəсекеге 
қабілеттілік саясат пен экономикада, білім, ғылымда, технологияда, яғни барлық 
салада болуы тиіс. Бəсеке болған жерде əрбір тұлға өзінің ең сапалы қызмет түрін 
ұсынады. Білім мен тəрбиесі ғажайып түрде үндескен, ұлттық идеологиясы 
темірқазығына айналған табысты ел болуымыз үшін жақсылыққа ұмтылып, 
жаманшылықтан арылып, саналы түрде барлық қасиеттерімізді ізгілендіріп, сананы 
рухани жағынан үнемі жетілдіріп, дамытып отыруға тиістіміз. [4, б.22]  

Елбасымыздың рухани жаңғыруға, руханиятқа, білім, ғылымға маңыз беруі – үлкен 
көрегендік пен ұлттың алға ілгерлеуін жылдам қарқынмен жылжытатын қозғаушы күш. 
Бұл – тəуелсіз еліміздің бақытты болашағы мен алаңсыз келешегі үшін жасалып жатқан 
жұмыс. Өйткені, рухани байлықтың кемел болғаны бұл жеке азаматтарымыз үшін де, 
əрбір жеке тұлғадан құралған қоғам, туған еліміз үшін де өте маңызды үдеріс.  «Ықылым 
заманнан бері қазақ атамыз «Білекті бірді, білімді мыңды жығады» деген сөз қалдырған. 
Қазақтың бұл мақаланың өзі бүгінгі күні айрықша мəнге ие болып отыр. Бұл заман 
білекке емес, білімге сенетін заман. Заманауи əлемде елдің қуаты, ең алдымен, білім мен 
ғылымда болатын уақытқа келдік.  [5, б.45] 

Сол білімді қажетке, тұрмыс игілігіне жарата білуімізбен ғана бағаланады. Инемен 
құдық қазғандай, қиын күрделі, орасан қажыр қайрат пен ерік-жігерді талап ететін 
білімсіз өмір тұл», - деп атап өтті Елбасы. Халқымыздың «Білекті бірді, білімді 
мыңды жығады» деген ұлағатты сөзін, білімнің шындығында да баға жетпес үлкен 
рухани қару екендігін, тек рухани қару ғана емес, сонымен қатар аса зор өндіргіш 
күш екенін білуіміз тиіс. Білімнің қуатына тең келетін басқа идеялық - рухани күш, қуат 
көзі жоқ екені белгілі. Өйткені, білім - тек ғылымның іргетасы ғана емес, сонымен бірге 
тасы өрге домалаған еңсесі биік елдермен терезесі тең мемлекет болудың күре тамыры, 
ел дамуының алтын қаруы. Білім бар жерде даму, жетілу, кемелдену үрдісі бір сəтке 
толастамайды. Елбасы Н.Ə.Назарбаевтың биылғы Жолдауында оқыту үдерістеріне 
қазіргі заманғы əдістемелер мен технологияларды енгізу мəселелері кеңінен баяндалған. 
Осы бағытта мемлекет тарапынан ауқымды жұмыстар атқарылуда. Арнайы 
министрліктер мен оқу орындары əдістемелер мен технологияларды жіті меңгеріп, 
халықаралық тəжірибені толық зерделеуде.  Аталған бағыттағы ауқымды жұмысты 
еліміздің білім беру жүйесінің көшбасшылары - Назарбаев Университеті мен Назарбаев 
Зияткерлік мектептері атқарып келеді. Мұнда өте білікті оқытушы жəне ғылыми құрам 
шоғырланған. Аталған мекемелер тарапынан оқыту, зерттеу жəне инновация мен оны 
іс жүзінде меңгеру салаларында ең алдыңғы қатарлы жетістіктер мен тəжірибелерге 
үнемі іздеу жүргізілуде. Қазақстанның жинақталған тəжірибесіне ыңғайлы, əлемдік ең 
жоғары үлгіге сəйкес келетін ұжымдық басқару жүйесі құрылуда. Бүгінгі 
таңда Елбасымыздың ерекше назар аударғанын ескере отырып, Білім жəне ғылым 
министрлігі Назарбаев Университеті мен Назарбаев Зияткерлік мектептері 
тəжірибесін бүкіл Қазақстанның білім беру жүйесіне тарату үшін олардың жетістіктерін 
жалпыға білім беру үдерісіне енгізуде. Елбасымыз өзінің Қазақстан халқына 
арнаған Жолдауында назар аударған тағы бір маңызды мəселе — ол педагогтардың 
сапасы мен біліктілігін арттыру. «Қазақстан-2030» Стратегиясында Елбасы: 
«Ел келешегі жас ұрпақ тəрбиесіне тікелей байланысты», — деп айрықша атап айтса, 
биылғы жылғы Қазақстан халқына Жолдауында: «Елді жаңғырту стратегиясын іске 
асырудың табыстылығы, ең алдымен, қазақстандықтардың біліміне, 
əлеуметтік жəне дене болмысы, көңіл-күйлеріне байланысты», - деп білім беру саласын 
дамытудың қаншалықты маңызды екендігіне жұртшылықтың назарын аударды. 
Бұл орайда Н.Ə.Назарбаев мектеп жасына дейінгі балаларды оқыту мен тəрбиелеу, 12 
жылдық оқыту моделі, кəсіптік жəне техникалық білім беру, жоғарғы білім берудің 
сапасы, интеллектуалды мектептер, жаңа халықаралық университет сынды орындар 

алға қойылды. Білім саласының қызметкерлерінің бүгінгі таңда жауапкершілігі мен 
маңызы күшейіп отыр. [2, б.28] 

Өйткені, сапалы білім беру елімізді Индустриялан-дырудың жəне инновациялық 
даму жолына түсірудің басты алғышарты болып табылады. Білімсіз қоғамда прогресс, 
жаңа өрлеу мүмкін емес. Н.Назарбаевтың сөзімен айтқанда, қазіргі уақыт адамзат биігін 
білекпен емес, біліммен бағындырудың заманы. Бүгінгі жас ұрпақ мұны анық сезініп, 
білім бұлағынан молынан сусындауға зейін қоюда. Жастар өз күш-жігерлерін, 
білімдерін тəуелсіз елінің гүлденуіне жұмсамақ. Елбасы қайсыбіреулердің қатаң сынына 
ұшыраған «Тілдердің үштұғырлығы» бағдарламасын ұсынды. Мұндағы негізгі 
мақсат — үшінші мыңжылдықта қарқыны жеделдей түскен жаһандану, шекара 
талғамайтын экономика-қаржы жəне, ақпарат, ағымдары заманында еңбек 
ресурстарының бəсекелестігін арттыру мəселесі көзделген болатын. Басқаша айтқанда, 
мұнда мемлекеттік тіл-қазақ тілін, ұлтаралық қатынас тілі — орыс 
тілін жəне халықаралық тіл-ағылшын тілін халықтың неғұрлым көп бөлігінің меңгеруіне 
бағытталады. Осы жерде ерекше назар аударатын нəрсе, мемлекет басшысының 
«тілдердің үштұғырлығы» идеясын бүкіл ұлттық идея-деңгейіне көтеру қажет. Неге 
десеңіз, біріншіден, бұл идея халқымыздың болмысында ежелден-ақ бар «жеті жұрттың 
тілін біл» деген бағалау өлшеміне сай келеді; екіншіден, қазіргі бəсекеге негізделген 
өмірлік қағидалардың өзі, яғни жас ұрпақ буыннан осыны талап етіп отыр. Білімнің 
негізінде болашаққа деген шынайы сенім мен үкілі үміт, өз халқына деген ізет-құрмет 
пен қадір-қасиет жатқанын Елбасы жақсы түсінді. Ол тəрбие мен оқу-білімді егіз дүние 
ретінде қарастырып, тəрбие арқылы берілетін білімнің болашағы əрқашан баянды 
болатынын назарынан ешқашан тыс қалдырмады. Өркениет көшіне бет бұрған қыруар 
істің алатын арқауы болып есептелетін ғылыми-техникалық жəне экономикалық 
прогрестің негізгі қозғаушы күші білім десек, қателеспейміз.[3, б.21] 

«Мың өліп, мың тірілген» халқымыз басынан небір зұлматты жылдарды, қиын 
кезеңдерді өткерді. Нəубеттің зардабын тартып, азабын шеккен еліміздің қилы 
тарихында бірнеше рет əліпби ауыстырған екенбіз. Қолдан жасалған солақай саясаттың 
салдарынан қайта-қайта əліпби ауыстыру арқылы қазақ өзінің ұлттық құндылығынан 
айырылып қала жаздады. Құдай сақтап, əйтеуір ұлттық белгіміз бен бояумыз, 
болмысымыз сақталып қалды. Бүгінгі күн тəртібіндегі өзекті мəселе – латын қарпіне 
көшу.[8, б.10] 

Ал латын қарпіне көшу дегеніміз – киіз туырлықты қазақтың біраз уақыттан бергі 
арман-тілегі еді. Латын қарпі – мұқым түркі халықтарының рухани жақындауына 
мүмкіндік тудырады. Ендігі кезек – Елбасымыз белгілеп көрсеткендей латын қарпінің 
қазақшаланған таңбасын даярлап, қолданысқа енгізу. Латын қарпіне жылдам көшсек, 
жаһандануға да қарсы тұратын едік. Жаһандану процесі – кез келген ұлтты өзінің ұлттық 
құндылығы мен ділінен айырып тастайтын зардабы мен залалы көп күш. Осыған қарсы 
құратын заманауи жаңашыл тəсіл – «Цифрлы Қазақстан» жобасы. Яғни, электронды 
кітапхана қорына сан ғасырлық тарихы бар əдеби жəдігерлер мен тарихи шығармаларды 
құйып, оларды латын қарпінде басып, үш тұғырлы тіл саясаты негізінде ресімдеу. Сонда 
əлемнің кез келген нүктесінен осы жүйені пайдаланып, қазақтың рухани өмірімен, əдеби 
жауһарларымен танысуға ешқандай кедергі болмайды.[8, б.12] 

Сонымен қатар, Қазақстан Республикасының Президенті Нұрсұлтан 
Назарбаев «Болашаққа бағдар: Рухани жаңғыру» атты мақаласында бізге инженерлер 
мен дəрігерлер ғана емес, қазіргі заманды жəне болашақты терең түсінетін білікті 
гуманитарлық сала мамандары да ауадай қажет екенін айтты. Тарих пен саясаттану, 
əлеуметтану мен философия, психология, педагогика, экономика, мəдениеттану жəне 
филология ғылымдары бойынша студенттерге заманға лайық білім беруге қажетті 
жағдай  жасауды тапсырды. Осы міндетті іске асыруға мүмкіндік беретін негізгі тетік 

ретінде «Жаңа гуманитарлық білім. Қазақ тіліндегі 100 жаңа оқулық» жобасы қолға 
алынды.  [6, б.32] 

Аталған жоба аясында алдағы бірнеше жылда гуманитарлық білімнің барлық 
бағыттары бойынша əлемдегі ең үздік деген университет оқулықтары түрлі тілдерден 
қазақ тіліне аударылып, біздің студенттерге дүние жүзіндегі таңдаулы үлгілердің 
негізінде білім алуға мүмкіндік жасалмақ. 

Бұл жұмыс үкіметтік емес жəне коммерциялық емес «Ұлттық аударма 
бюросы» деп аталатын қоғамдық қордың негізінде ұйымдастырылуда. Аударылатын 
кітаптарды таңдау үшін еліміздегі барлық оқу орындарынан ұсыныс жиналып, жалпы 
саны 800-ден аса оқулық атауы келіп түсті. Жинақталған тізімдердің негізінде бірнеше 
рет басылған, соңғы басылымы кейінгі 3 жылда шыққан, мазмұндық тұрғыдан бейтарап 
болуы қажет деген талаптарға сүйене отырып, 2017 жылға 18 оқулық таңдалды. 
Жоспарға сай, бұл оқу құралдары қазақ тіліне аударылып, ЖОО-на тегін жеткізілді. 
Жаңа оқулықтар 2018-2019 оқу жылынан бастап жоғары білім беру 
жүйесіне  енгізілді.  [7, б.25] 

Қазіргі уақытта келесі 30 кітаптың аударма жұмысы жалғасып жатыр. Іріктелген 
оқулықтарды қазақ тіліне аударуға Қазақстанның алдыңғы қатарлы оқу орындары мен 
300-ге жуық маман қатысуда. Мəтіндер бірнеше лек əдеби жəне ғылыми редакциядан 
өтуде. Мұндай ауқымды ғылыми аударма жобасы Қазақстанда бұрын-соңды іске 
аспаған. 100 оқулықты аудару аясында Қазақстан əлемдегі алдыңғы қатарлы жоғары 
білім беру орындары, ғылыми орталықтар жəне оқулық шығаруға маманданған баспа 
ұйымдарымен тығыз əріптестік орнатпақ. Кең көлемді аударма жұмысы қазақ тілін 
халықаралық ғылыми лексикамен байыта түсуге, ғылыми терминологияны дамытуға, 
академиялық жазу стилін жетілдіруге, қазіргі ғылыми зерттеу жəне баяндау əдістерін 
игеруге зор мүмкіндік береді. Бұл жобаны іске асыру бірқатар аса маңызды жүйелі 
мəселені шешуге жол ашады.  

Біріншіден, гуманитарлық бағыт бойынша əлемнің 100 үздік оқулығы қазақ тіліне 
аударылады. Сол арқылы тілдің дамуына аса қажетті ғылыми мазмұн мен лексика 
дамиды. 

Екіншіден, гуманитарлық салалар бойынша оқитын студенттердің заман талабына 
сай білім алуына жағдай жасалады. Біздің оқу орындарындағы мазмұн жəне 
академиялық талқы деңгейі əлемнің ілгері ғылыми орталықтарының деңгейіне шығады. 

Үшіншіден, аса ауқымды аударма жобасы қазақстандық аударма мектебінің 
күшейіп, жетілуіне жағдай жасайды. Аудармашы мамандар, ғалымдар мен 
оқытушылардың жаңа негізде жұмыс істеуіне алғышарт болады. 

Қазақстан Республикасының президенті Н.Ə.Назарбаевтың рухани жаңғыруға 
байланысты ұстанымдары білім саласында да бір ауыздан қолдау тауып, ұлттың 
дамуына əсер ететін ең маңызды фактор деп санаймыз. Білім беру жүйесі əрлайым 
бірінші кезектегі орында тұруы міндет деп есептейміз. Елдің ертеңі өрісі биік, 
дүниетанымы кең, кемел ойлы азаматтарын өсіру үшін бүгінгі ұрпаққа ұлттық рухани 
қазынаны əлемдік озық ой-пікірмен ұштастырған,  сапалы білім мен тəрбие берілуі қажет 
деп білеміз. 

